
				এই পাতাটির মুদ্রণ সংশোধন করা প্রয়োজন। 
& 8
তট
এ বুকের অতলান্ত, সুশীতল স্নেহের সাগরে জেগে ওঠে অবিশ্রান্ত দিশাহারা শূন্ততার গান তটের আশ্রয় চেয়ে ; বেদনায় রাত্রিদিনমান সান্তনার ভাষা খুজে উদ্বেলিত কল্লোল গুমরে । কামনা-তরঙ্গ-তুঙ্গে আবেগ-উচ্ছিত ফেণা ঝরে ; দীর্ঘশ্বাসে ওঠে শুধু বাষ্পাকুল অশ্রু-কলতান ; চুম্বন-ব্যাকুল-মুঠি বার বার ঢেউ-এর তুফান ভেঙে যেতে চায় তব হৃদয়ের তটের উপরে।
মুহূর্তে ফেরাও তুমি ; করুণ মিনতি যায় ম'রে দুঃসহ লজ্জার ভরে ; উপেক্ষার অনড় শিলায় আঘাতে আঘাতে ব্যর্থ প্রেম মোর ফিরে ফিরে যায় ; পড়ে না ক্ষণিক দাগ ও বুকের রুক্ষ বালুচরে।
পরিপূর্ণতার ভারে ভেঙে যেতে আবার ঘনায় আকুল মিলন-তৃষা একা এক নিশ্চপ অস্তরে।

	        এই পাতাটি অন্য কোনো ভাষায় উপলব্ধ নয়।

